
వైకుంఠస్థిరవాసు లట్టిఘనకైవల్యాఢ్యులున్ వచ్చి రా

లోకస్వామి నహోబలేశ్వరుఁ గృపాలోలాత్ము సేవింపఁగన్.

	వ.	
ఇట్లు పరమమహోత్సవంబై యున్ననరసింహు పేరోలగంబున మౌనీంద్రులును యో

గీంద్రులను సురేంద్రులను సాద్రానందసందోహసుందరాకారులును భక్తివినయసం

భావగంభీరులును గరపుటక్రమఫాలతలస్ఫారులు నగుచుండ నఖండితైశ్వర్యధుర్యుం

డును బ్రసిద్ధభాషాచాతుర్యుండును లక్ష్మీశదయాలాభోన్ముఖుండును నైన చతుర్ము

ఖుండు కృతాంజలియై యాదేవదేవున కిట్లనియె.

	ఉ.	
ఆగమతత్త్వవాచ్యుఁడ వనంతయశోబలధర్మవాఙ్మయా

యోగరమాసమగ్రుఁడవు యోగిమనస్పరసీపరిస్ఫుర

ద్భోగమరాళనాథుఁడవు దుర్దగ్గమదోర్బలదారితారివ

క్షోగణితాప్రదీప్తనఖశోభనమూర్తి వహోబలాధిపా!

	క.	
నీకృప నీవిక్రమరస, పాకము నీకేళిలీల ప్రస్తుతి సేయన్

నాకు వశంబె దయాకర!, శ్రీకర! నరసింహ! గుణవశీకృతలోకా!

	సీ.	
దైత్యుని యత్యుగ్రతపమున కిచ్చిన కొఱగామి నాయందు నెఱయగలదు

క్రొవ్వి యయ్యసుర యక్కొలఁదుల నిలువక చేసినతప్పును జెప్పఁ బెద్ద

బాములన్నియుఁ బడి నామీఁద సొలయక యున్నవేల్పులతాల్మి యొప్పుఁ బొగడ

దిక్కెవ్వరును లేనిదీనుల సురలఁ గైగొన్న నీకరుణకు గుఱుతుగలదె



	 







	ఆ.	
పగతు దునుమ నీవు పన్నినమతములు, దలఁప నుగ్గడింపఁ దరమె దేవ!

భక్తివిభవసులభ! ప్రహ్లాదవరద! లక్ష్మీనృసింహ! నిగమశిఖరిసింహ!

	చ.	
అసురులు వంగి నప్పు డమరావళి గ్రుంగిన యప్డు ధర్మముల్

పస మఱి తూలినప్పు డపపర్గము వ్రాలినయప్డు దోఃకళా

రసికశుభావతారములఁ బ్రస్తుతి పొందుదు విశ్వరక్షణ

వ్యసనమతిన్ జతుర్యుగములందును నీకృప యిట్లు శ్రీనిధీ!

	క.	
ఆపదయగుచో నెందును, రూపించిన నంద కలఁగి రూపుగ భక్తుం

జేపట్టుదు నీ సరిగా, నోపునె యేదైవములు నహోబలనిలయా!

	ఉ.	
నేరనివార మేమిటికి నిక్కము నీగుణరూపచింతకు

న్నేరము పెద్దయు న్నియమనిష్ఠయు భక్తియు బూని సల్పఁగా

నేరము మమ్ము నివ్విధము నేరమి చూపక యాశ్రితైకర

క్షారతబుద్ధివై కరుణఁ గావు మహోబలతీర్థనాయకా!

	వ.	
అని యిట్లు భారతీవల్లభుండు సల్లాపరూపంబుగా నభిరూపార్థసంస్తవంబు గావిం

చినఁ గారుణ్యతరంగితాంతరంగుఁడై దేవతాసింహుం డగులక్ష్మీనరసింహుం డప్పితా

మహుదెస మధురస్మితవికాసభాసురంబులుగా నాలోకించి యిట్లనియె.

		 ఈ పేజీలో చివరి మార్పు 2 జూన్ 2021న 21:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

